
speech development are also examined.

MAKTABGACHA YOSHDA NUTQ RIVOJI BOSQICHLARI

Mirkasimova Zilola Alisherovna
330-sonli DMTT ingliz tili o‘qituvchisi

Annotatsiya. Ushbu maqolada maktabgacha yoshdagi bolalarning nutq rivojlanish bosqichlari bosqgichma-
bosqich tahlil qgilinadi. Har bir yosh oralig‘ida bola nutqining kengayishi, grammatik tuzilmalarning shakllanishi va
muloqot konikmalarining rivojlanish xususiyatlari yoritiladi. Shuningdek, nutq rivojiga ta’sir giluvchi ichki va
tashqi omillar ham ko‘rib chiqiladi.

Kalit so‘zlar: maktabgacha yosh, nutq rivoji, lingvopsixologiya, til o‘zlashtirish, grammatik rivojlanish, bola
psixologiyasi, bog‘langan nutq, so‘z boyligi, muloqot ko‘nikmalari, tarbiyaviy muhit.

DOLI: https://doi.org/10.47390/SPR1342V5S14Y2025N41

KIRISH

Maktabgacha yosh (3-7 yosh) inson hayotidagi eng faol rivojlanish davridir. Bu davrda
bola nafaqat jismonan, balki psixologik va lingvistik jihatdan ham jadal rivojlanadi. Nutq —
bolaning ijtimoiylashuvi, fikrlashi va hissiy dunyosining ifodasi sifatida markaziy o‘rinni
egallaydi. Bola til orqali atrofdagi dunyoni anglaydi va unda faol ishtirok eta boshlaydi. Shu
sababli, bu davrda nutq rivojlanishini o‘rganish katta ahamiyatga ega. Bola nutqining
rivojlanishida jamiyat va uning yosh hususiyati alohida ahamiyatga ega. Shu bois Davlat
talablarida ilk va maktabgacha yoshdagi bolalarning yosh davrlari quyidagi bosqichlarga bo‘lib
berilgan:

go‘daklik (tug‘ilgandan 1yoshgacha);

erta yoshdagi bolalik (1 yoshdan 3yoshgacha);

kichik maktabgacha yosh (3 yoshdan 4 yoshgacha);

o‘rta maktabgacha yosh (4 dan 5 yoshgacha);

katta maktabgacha yosh (5 yoshdan 6 yoshgacha);

maktabgacha tayyorlov yoshi (6 yoshdan 7 yoshgacha) [6];

Psixolog olimlarning fikricha, bolaning kelajakda ganday inson bo‘lib yetishishi, asosan
uning erta bolalik davrida unga qanday ta’lim va tarbiya berilganiga bog‘liq bo‘ladi. Har bir
inson muayyan muhitda dunyoga keladi hamda shu jamiyat a’zosi sifatida atrofidagi odamlar
ta’sirida katta bo‘ladi. Bunda, avvalo uning oilaviy mubhiti, ota-onasi, aka-uka, opa-singillari,
do‘stlarining roli katta. Bola oila va atrofidagi muhit ta’sirida shakllanadi va rivojlanadi.

Bolaning go‘daklik davridagi nutq mubhiti uning ona tilini shakllantiradi. Ona tilini
o‘zlashtirish, bola tug'ilishdanoq amalga oshib boradi. Bola yashash mubhitidagi nutqni
o‘zlashtirib borar ekan, uning ongida tegishli til qurilmasini shakllantirib boradi. O‘zbek
oilalaridagi bolalarda, tabiiyki, o‘zbek tili qurilmasi shakllanadi. Biroq bola hali to‘liq bo‘lmagan
til qurilmasidan foydalanishga o‘rganadi, u hali so‘zlarning ma’nosini, ularning to‘g’ri talaffuz
me’yorlarini bilmaydi. Metodik adabiyotlarda qayd etilishicha, ko‘p martalab qaytariladigan
sozlar yoki grammatik tuzilmalarni bola avval, gap qurilmasining bir elementi sifatida
o‘zlashtirib oladi, keyinroq yaratuvchi qismga o‘tadi, ya’'ni o‘rgangan so‘zlarini matnda qo‘llash
orqali o‘zi gap tuzishni o‘’rgana boshlaydi [3].

MUHOKAMA

Bola tilni va atrof-muhitni, avvalo, sezgi a'zolari orqali amalga osha boradi. Buyuk
mutafakkir bobomiz Alisher Navoiy nutq ko‘nikmalarining shakllanishida insonni mavjud
narsalar bilan bog‘laydigan omil uning his-tuyg‘usi, ya'ni sezgi a’zolari ekanligini qayd etganlar,
ularga quyidagi 5 ta a’zoni kiritganlar: 1-bosira (ko‘z, ko‘ra bilish qobiliyati; 2-somia (quloq,
eshitish a’zosi); 3-momisa (sezish a’zosi); 4 — shomia (hidlash bilish a’zosi); 5-zoiga (ta’'m
bilish a’zosi).

Ko‘rinadiki, nutq inson bosh miyasi faoliyati boshqaradigan murakkab ruhiy jarayondir.
Fiziolog olim I.P.Pavlov ham o‘z tadqiqotlarida, miyaning analiz-sintez qila olishi zaminida
birinchi va ikkinchi signal sistemalari faoliyat ko‘rsatishi, bunda birinchi signal sistemasi
eshituv, ko‘ruv, hid va ta’'m bilish va boshqa sezgilar yordamida tashqi dunyoni his etib, bilishga
imkon berishi, ikkinchi signal sistemasi esa til belgilari orqali vogelikni umumlashtirishini qayd
etib o‘tgan [7].

Pedagogik-psixologik yo‘nalishlardagi tadqiqotlar inson miyasining 30 foizini vizual
(ko‘rish), 3 foizini audial (eshitish) a’zolariga javob beruvchi neyronlar tashkil etishini, shaxs
tomonidan o‘zlashtirilayotgan bilimlarning 85 foizi ko‘rish retseptorlari yordamida amalga
oshirilishini dalillaydi [1]. Shu yo‘nalishdagi tadqgiqotlarda bola sensomotorikaga (lotincha
sensus-his qilish, motor-vosita) tayangan holda, buyum, narsa, uning masofaviy joylashishi,
harakatlar kabilarni so‘z orqali ifodalashni o‘rganib borishi ta’kidlanadi [2]. Yangi so‘zlar beshta
analizator: ko‘rish, tinglash, hid bilish, ta’m bilish, paypaslash asosida bola nutqiga kirib boradi
va bola asta-sekin ularni nutqida to‘gri qo‘llashga o‘rganib boradi. [.To‘ychiyevaning
ta’kidlashicha, qabul qilinuvchi ma’lumot va xabarlar ko‘pincha birinchi taassurot, yuzaki,
tartiblashmagan, to‘xtovsiz ravishda vaqti-vaqti bilan kelib turadigan bo‘lganligi uchun ular
hofiza (miya)da to‘planadi, saqlab yuriladi. Shu asnoda, tafakkur ishga tushadi, u mazkur xabar
va ma’lumotlarni o‘zicha ishlaydi, chuqurlashtiradi, kengaytiradi va muayyan xulosa chigaradi
[4]. Sh.Akbarova esa 0z tadqiqotida “nutq inson bosh miyasining muayyan sohalari faoliyati
hamdir. Nutq a’zolari bosh miyadan keladigan buyruglarni bajaradi, bu jarayon turli sensor va
motor reaksiyalari bilan birgalikda kechadi. Shu bois nutqqa o‘rgatishda sensor kanallar va
motorikani mukammallashtirishga oid maxsus mashqglar g‘oyat muhimdir. Bosh miya ishiga va
uning psixik jarayonlari rivojlanishida, aynigsa nutqning shakllanishida sensor axborot va

emotsiyalar muhimligini yodda tutmoq zarur” [5], deya gayd etadi. Bolalar o‘z yoshiga muvofiq
sensomotorika vositasini qo‘llash orqali yangi so‘zlarni narsa-buyumlar yordamida qabul
qiladilar, ularning xotirasida ushbu buyumlar, harakatlar haqidagi tasavvur sifatida muhrlanib
golganidan so‘ng, ularning nomini atovchi so‘z bolada, eng avvalo, u mazkur narsa bilan
bevosita to‘qnash kelganida muayyan his-tuyg‘ularni uyg‘otadi. Ko‘rinadiki, bolani tilga
o‘rgatish jarayoni bevosita sezgi tuyg‘ulari orqali sodir bo‘ladi.

NATIJA

Davlat maktabgacha ta’lim tashkilotlari (DMTT) bilan nodavlat MTT faoliyatlarini
qiyosiy o‘rganish, ko‘pchilik DMTTlarda ingliz tili pedagoglari, bolalarga asosan she'r,
go‘shiglar hamda bir necha turkum (ot, olmosh, son,sifat,fe’l)so‘zlarni yodlatib, bolalarni so‘z
boyligini oshirish bilangina cheklanib qolayotganliklarini ko‘rsatmoqda. Ilg‘or tajribalar Davlat
maktabgacha ta’lim tizimida faoliyat olib borayotgan xorijiy til pedagoglarining maktabgacha
yoshdagi bolalarga so‘z yodlatish bilan bir qatorda xorijiy tilda boshlang‘ich muloqotga
kirishishga ham o‘rgatish kerakligini taqazo etmoqda.

Ma’'lumki, ingliz tiliga ixtisoslashgan nodavlat MTT larda mashg‘ulotlar asosan ingliz
tilida olib boriladi va bu bolalarning ingliz tilida muloqotga kirishish jarayonini tezlashtiradi.
Kun davomida ingliz tilida muloqotda bo‘lgan bolajonlar uyga qaytgach, o'z ona tillarida
so‘zlashgani magsadga muvofiq. Aks holda, ona tili asosiy faol til vazifasini boy beradi va chet
tili ona tilining o‘rnini egallay boshlaydi, ona tili esa ikkinchi til vazifasini bajara boshlaydi. Bu
esa bolaning ona tiliga putur yetkazadi, bolada o'z ona tilini tushunish, ammo unda muloqot
bo‘lmagani sabab ravon gapira olmaslikni keltirib chiqaradi.

Rus tiliga ixtisoslashgan MTT lardagi bolalarda tillararo chalkashlik ko‘proq kuzatiladi.
Ya’ni, bolalar uy sharoitida ona tilida, bog‘chada rus tilida hamda haftasiga 2 marotaba ingliz
tili mashg‘ulotlarida qatnashadilar. Shu tarzda bola uch til muhitida yashaydi. Tabiiyki, bola har
bir tilga mansub so‘zlarni bir vaqtda ishlatishi mumkin bo‘ladi. Bunda ham, albatta, ota-
onalarning ko‘magi kerak bo‘ladi. Lekin ota-onalar ko‘mak bera olishlari uchun esa ularga
yordamchi o‘quv qo‘llanmalar bo‘lishi zarur.

XULOSA

Maktabgacha yoshdagi bolalar nutqiy faoliyatining o‘ziga xos jihati ularda yangi so‘zlarni
tez va mos talaffuzda o‘zlashtirish qobiliyatining mavjudligidir. Biroq bolalarda tez esdan
chiqarish xususiyati ham mavjud bo‘lib, ikkinchi bir tilni o‘rganish jarayonida u avvalgi tilni
unutib yuborishi ham mumkin. Bolaga chet tillarini o‘rgatish jarayonida ona tilini ham
mustahkamlab borish dunyoni tanishi va kognitiv rivojlanishida nihoyatda muhim o‘rin
tutadigan ona tilini unutmaslikka yordam beradi. Ona tilining unutilishi bolaning rivojlanishda
bir necha yillar orqaga ketishiga sabab bo‘lishi mumkin.

